
Odbor za hitnost NS TK-a, na sjednici održanoj 06.08.2021.godine, donosi slijedeće

                                        P R O P O Z I C I J E

                       takmičenja završnice nogometnog KUP-a

                       Nogometnog saveza Tuzlanskog kantona

                                        za  2021/2022.godinu.
O P Š T E   O D R E D B E 

                                                    Član  1

Ovim Propozicijama utvrđuje se način rukovođenja i organizovanja završnog dijela nogometnog KUP-a Tuzlanskog kantona za 2021/2022.godinu, broj učesnika, plasman klubova, organizacija utakmica, žalbeni postupak, finansijske odredbe…

UČESNICI  TAKMIČENJA

                                                     Član  2
Poslije završetka takmičenja u KUP-u na nivou Opštinskih/Gradskih nogometnih saveza, u završnici KUP-a Tuzlanskog kantona za 2021/2022.godinu, učestvuje 32 kluba, i to:

 1.trinaest (13) klubova Druge lige Federacije BiH, grupa “Sjever”

 2.dva kluba GNS Tuzla                                  (finalisti)

 3.dva kluba OFS Lukavac                             (finalisti)

 4.dva kluba ONS Gradačac                            (finalisti)

 5.dva kluba ONS Gračanica                           (finalisti)

 6.dva kluba GFS Živinice                              (finalisti)

 7. dva kluba NS Brčko-Distrikta BiH             (finalisti)

 8. dva kluba ONS Kalesija                             (finalisti)                                  

 9. pobjednik KUP-a ONS Srebrenik                              
10.pobjednik KUP-a ONS Banovići
11.pobjednik KUP-a ONS Doboj-Istok

12.pobjednik KUP-a ONS Čelić

13. NK”Konjuh” – Kladanj       i     FK”Sapna”- Sapna
Klubovi Druge lige Federacije BiH, grupa “Sjever”:

“Lokomotiva”, “Mladost”(Malešići), ”Gornji Rahić”, “Prokosovići”,  “Slaven”, “Bosna”(Mionica), “Bosna”(Kalesija), “Priluk”,  “Svatovac”, ”Mladost”(Kikači), “Seona”, “Radnički”  i  “Orahovica 74.”.

RUKOVOĐENJE I ORGANIZACIJA

                                                        Član  3

Takmičenjem završnog dijela KUP-a Nogometnog saveza TK rukovodi Izvršni odbor NS TK, putem Komisije za takmičenje NS TK. Utakmice u završnom dijelu KUP-a NS TK, igraju se po jednostrukom KUP sistemu (igra se jedna utakmica).

                                                        Član  4

Zapisnik sa odigranih utakmica sastavlja se na način kao na odigranim utakmicama Prve kantonalne lige (Comet sistem).

SLUŽBENE OSOBE

                                                        Član  5

Za obavljanje funkcije službenih lica na utakmicama završnog dijela nogometnog KUP-a NS TK, određuju se delegati i suci koji se nalaze na listama Premijer lige, Prve i Druge lige F BiH, kao i kantonalnih liga,  a  primjenjuju se odredbe Pravilnika o nogometnim takmičenjima NS/FS BiH.

ORGANIZACIJA UTAKMICA

                                                        Član  6
Organizacija utakmica se vrši prema odredbama Pravilnika o nogometnim takmičenjima NS BiH i Propozicijama takmičenja usvojenih za 2021/2022.godinu

Utakmice se igraju na terenima registrovanim za prvenstvene utakmice od strane Komisije NS TK.  Organizaciju utakmica vrši klub domaćin.

Kompletna organizacija finalne utakmice pripada Nogometnom savezu TK-a

PRAVO NASTUPA

                                                         Član  7

Pravo nastupa na utakmicama završnog dijela nogometnog KUP-a NS TK, imaju igrači koji ispunjavaju uslove za nastup, a koji su propisani Pravilnikom o registraciji igrača, statusu i transferu NS BiH.

UTVRĐIVANJE PLASMANA

                                                          Član  8

Plasman i prolaz u slijedeće kolo utvrđuje se na osnovu postignutog rezultata, s tim da ako se utakmica poslije odigranih 90.min. završi neodlučnim rezultatom, odmah će se pristupiti izvođenju jedanaesteraca.

                                                          Član  9

Žalba na odigranu utakmicu može se najaviti u roku od 24 sata poslije odigrane utakmice, a obrazloženje žalbe u roku od 48 sati, sa dokazom o uplaćenoj taksi u iznosu od 200 KM. Žalba se mora riješiti u roku od tri (3) dana, od dana ulaganja žalbe.

FINANSIJSKE ODREDBE

                                                         Član  10

Troškove organizacije KUP utakmica i službenih lica snosi klub domaćin.Troškovi službenih lica se isplaćuju prema troškovniku koji važi za Prvu kantonalnu ligu, a ukoliko je domaćin klub nižeg ranga takmičenja, troškove isplaćuje po važećem troškovniku tog ranga takmičenja. Troškove za finalnu utakmicu snosi Nogometni savez TK-a (shodno članu 6).

ZAVRŠNE ODREDBE

                                                          Član  11

Za sve ostalo, što nije predviđeno ovim Propozicijama, primjenjivati će se Propisi NS BiH, kao i Propozicije takmičenja kantonalnih liga za takmičarsku 2021/2022.godinu NS TK-a.

Ove Propozicije stupaju na snagu danom donošenja, a primjenjuju se za takmičenje u KUP-u  za 2022.godinu.

                                                                        PREDSJEDNIK

                                                           IZVRŠNOG ODBORA  NS TK-a

                                                                   Šećerbegović  Elmir



      NOGOMETNI SAVEZ TUZLANSKOG KANTONA                


Ul. Rudarska 63, 75000 Tuzla  Tel/fax: 035 286 493, 286 495





TUZLA, avgust  2021.godine

